
Musulmanak, Urretxu eta
Zumarragako merkatari berriak

Aspaldi ohitu ginen gure herriko kaleetan arraza ezber-
dineko jendea ikustera eta, pixkanaka, esparru guztieta-
ra zabaltzen ari dira. M erkataritza txinatarren eta, batez
ere, musuimanen kontua dela dirudi. Filipinar Uharteak
kalea M arokon dagoela dirudi! Urretxun eta Zumarragan
dendak dituzten M arokoko eta Pakistango hiru lagune-

kin hitz egiten izan gara.

Latifa Khaldoun: “Hango lasaitasuna botatzen dut faltan
batez ere; hemen maileguak, fakturak, paperak... baititugu”



Latifa Khaldoun duela 15 urte heldu zen
Euskal Herrira, alargun gelditu eta gero.
Hainbat familiaren etxeetan lan egin zuen.
Gero, merkatuetan mertzeria produktuak
saltzeari ekin zion eta beranduago denda
ireki zuen Urretxun. Zumarragako Bidezar
kaleko Nora mertzeriako nagusia da eta
bere semeak harategia du ondoan.

Latifa Marrakexekoa da eta bertako ospi-
talean lan egiten zuen, garbiketa lanak
egiten. Diru apur bat gehiago lortzeko,
etxean mertzeria gaiak saltzen zituen.
1991n etorri zen. "Lagun batek ekarri nin-
duen. Donostian lan egiten zuen, etxee-
tan, eta niretzat ere lana aurkitu zuen,
kontratu eta guzti. Bakarrik etorri nintzen.
1993an semea etorri zen eta gero alaba”.
Gainontzekoak bezala, bizimodu hobea-
ren bila etorri zen. "Gazteleraz hitz egiten
ere ez nekien. Etxeetan lanean hasi nin-
tzen eta aurrera egitea lortu nuen. Seme-
alabei ahalik eta gehien bidaltzen nien.
Semea etorri zenean merkatuetan saltzea
erabaki genuen. Gero, Urretxun denda
txiki bat ireki genuen eta duela zazpi urte
Zumarragara etorri ginen".

Merkatuetan lan egiten zuten urteetan
ezagutu zituzten Urretxu eta Zumarraga.
"Donostian etxebizitzak garestiagoak
ziren eta jendeak hau toki ona zela esan
zigun. Hasieran Urretxun bizi ginen, baina
gero Zumarragan etxea erosi nuen'.

Ez da Euskal Herrira etorri izanaz damu.
"Marokon handiak txikia jaten du.
Aberastasuna ez dago ondo banatua eta
legeak ez dira betearazten. Hemen osa-
sun publikoa hobea da eta bankuek mai-
leguak ematen dituzte. Han duenari baka-
rrik ematen diote", azaldu du.

Latifa oso gustura dago bere lanarekin.

"Hasieran arropa saltzen genuen eta gero

mertzeria gaiekin hasi ginen. Ondo joan
zaigu. Urretxuko dendan ezaguna egin
nintzen eta txikia gelditu zitzaidan".

Berak aipatu bezala, oso ezaguna da.
"Jainkoari eskerrak, jende asko ezagu-
tzen dut. Ez naiz inoren kexu. Marokoarra
naiz, baina hemen lortu dut bizitza aurrera
ateratzea. Bilobak ere hemen jaio dira".
Marokoar jatorriko haur dezente daude
dagoeneko ikastetxeetan, duela urte ba-
tzuk baino askoz ere gehiago. "Etorri nin-

“Jende asko ezagutzen

dut. Ez naiz inoren kexu.

M arokoarra naiz, baina

hemen lortu dut bizitza

aurrera ateratzea?”

tzenean o0so gutxi geunden. Orain gehia-
go gaude. Gainera, dendari eta semearen
harategiari esker, asko ezagutu ditugu".
Harategian mertzerian baino euskaldun
gutxiago sartzen dira. "Jendeak haragia
hangoa dela uste du, baina hemengoa da.
Berezitasun bakarra ganadua gure erara
hildakoa dela da. Guk zintzurra ebakitzen
diogu eta odolustu egiten dugu. Probatu
dutenek gustuko dutela esan digute”.
Erretiroa hartzen dutenean, badute den-
dak nori utzi. "Sei biloba ditut, hiru semea-
renak eta hiru alabarenak, eta gehiago
nahi ditut. Euskara, gaztelera eta arabiera
dakite". Musulmanek, orokorrean, seme-
alaba asko dituzte. Euskaldunok ere
geroz eta gehiago ditugula jabetu da
Latifa. "Etorri nintzenean orain baino haur

gutxiago ikusten ziren kalean”, esan du.

Hainbeste haurrekin, atseden hartzeko
denbora gutxi du. "Goizean eta arratsal-
dean denda ireki behar dut. Eguerdian,
berriz, etxeko lanekin eta haurrekin nahi-
koa dut. Bestalde, semeak ez du atsede-
nik hartzen asteburuan. Izan ere, orduan
etortzen dira beste herrietako musulma-
nak aste osorako haragia erostera.
Euskal Herrian ere ez da erraza bizitza
aurrera ateratzea. "Lan asko egin behar
da". Latifa eta bere seme-alabak urtean
behin itzultzen dira Marokora. "Ondo gau-
dela esaten diegu, besterik ez. Jendeak
auto berria dugula ikusi eta hau paradisua
dela uste du, baina hemen dena mailegu
bitartez lortzen da. Anaia-arrebei hemen
ere gauzak ez direla errazak esaten diet".
Gainera, geroz eta zailagoa da Marokotik
hona etortzea. "Alanbradako irudiak ikus-
tea 0so gogorra da, baina ezin dugu ezer
egin. Gobernuen esku dago. Hori gelditu
beharra dute, baina alde bateko eta bes-
teko poliziak erosita daudela uste dut".
Latifak ez du Marokora itzultzeko asmorik.
"Nire bizitzako garrantzitsuena seme-ala-
bak eta bilobak dira eta horiek hemen
daude. Nire ama Marokon bizi da, baina
nire anaia-arrebek ondo zaintzen dute.
Hango lasaitasuna botatzen dut faltan
batez ere, hemen maileguak, fakturak,
paperak... baititugu. Bestalde, senitarteko-
ren bat hiltzen denean jaioterritik urrun
egotea gogorra da'.

Arrazakeria ez du pairatu, baina Madrilgo
Atocha geltokiko atentatuen ostean o0so
gaizki pasatu omen zuen. "Ez dago jakite-
rik zein gaizki pasatu nuen, baina jendea
0so ondo portatu zen. Herritar asko den-
dara etorri ziren, ondo ezagutzen nautela,
nolakoa naizen badakitela eta lasai egote-
ko esatera”, dio esker onez.

Rachid Errahali: “Herriz herriko salmentak behera egin duenez,
harategia, mintzalekua eta jatetxea irekitzea erabaki dugu”

Rachid Errahali Samlali 1995ean atera
zen Marokotik. Madrilera joan zen ikaste-
ra, baina ikasketak utzi egin zituen 0so
garestiak zirelako eta lan egiteari ekin
zion. Duela gutxi harategia, mintzalekua
eta jatetxea ireki ditu Filipinar Uharteak
kalean. Emaztea eta bi seme-alaba ditu.
Hamar urte baino gehiago daramatza jada
jaioterritik kanpo. "Bakarrik irten nintzen,
ikasteko asmoarekin. Lau urte eman
nituen Madrilen geologia ikasten eta tesia
egiten ari nintzenean utzi egin nuen. Oso
garestia zen familiarentzat. 1999an lagun
batzuekin Euskal Herrira etorri nintzen eta
lanean hasi nintzen. Paisaia gustatu zi-
tzaidan gehien".

Gure herrialdean gelditzea erabaki zuen.
Azoketan lan egin du orain arte, bere aita-
ginarrebarekin "Herriz herriko salmentak
behera egin duenez, harategia, mintzale-
kua eta jatetxea irekitzea erabaki dugu.
Alternatiba behar genuen eta ea ondo ate-
ratzen den".

Bere negozioetan zer eskaintzen duen
azaltzeko eskatu diogu. "Harategia jende
guztiari begira ireki dugu, ez bakarrik
musulmanentzat. Ganadua gure erara
akabatzen dugu, baina gainontzeko guz-
tia hiltzen den hiltegi berean. Gure hara-
giak gainontzekoaren osasun baldintza
berak betetzen ditu. Zaporean apenas
dago alderik”, azaldu du.

Mintzalekuan, berriz, telefonoz beste
herrialde batzuetara merke deitzeko
aukera eskaintzen dute. "Etxeko telefono
aparailua edota mugikorra erabiltzea

baino merkeagoa da eta atzerritarrentzat
probetxu handikoa da. Mintzaleku behar
handia zegoen, etorkin kopurua asko igo
baita azken urteotan. Lehen familia gutxi
batzuk bakarrik geunden.

Jatetxea azaroa erdialdean ireki zuten.
"Jendeari ezagutzera emateko lanean ari
gara. Gainontzeko jatetxeetan bezala,
eguneko menua eta karta ditugu. Gainera,
Marokoko plater tipikoak eskaintzen ditu-
gu: kus-kus, txitxi-burduntziak, plater kon-
binatuak, tearekin hartu behar diren gozo-
ak... Alkoholdun edaririk ez dugu eskain-
tzen, baina nahi duenak etxetik ekar deza-
ke. Goizeko 10etan irekitzen dugu eta afa-
lostean ibd", dio.

Geroz eta gehiago dira musulmanek ireki-
tako negozioak, baina Rachid-ek gehie-
nak lantegietan ari direla dio. "%80 fabri-
ketan lan egiten duela esango nuke. %20-
edo soilik da merkataritzan ari dena”.
Rachid gustura bizi da Euskal Herrian. "Ez
dut integrazio arazorik izan. Beste toki
batzuetan baino hobeto sentitzen gara eta
bizilagun guztiekin ondo moldatzen gara.
Espainia erdialdean eta hegoaldean,
ordea, gutako batzuek arazoak dituzte".
Hala ere, gero eta gehiago dira Marokotik
irteten direnak. "Han lan gutxiago dago
eta jendeak alternatibak nahi ditu.
Horietako bat Europara etortzea da.

Askorentzat helburu bakarra da, bizimo-



dua hobetzeko modu bakarra. Beste ba-
tzuek han aurrera egitea lortzen dute".

Rachid-ek jaioterrian gelditzea aholkatzen
die bere herrikideei. "Hemen gauzak gero
eta zailagoak direla iruditzen zait.

Marokon dena egiteke dago, merkatu bir-
jina da eta ia negozio guztiek etorkizuna
izan dezakete. Hemen, ordea, denetik
dago jada".

Familia botatzen du faltan batez ere. "Bi

hilabete h onetako g aia

anai etorri dira, baina gurasoak han bizi
dira. Dena den, noizean behin etortzen
dira. Zortea dugu, beste batzuek ez baitu-
te denbora luzean etxekoak ikusteko

aukerarik izaten".

Nazir Ahmed: “Pozik nago, jende asko etortzen baita:
Kolonbiakoa, Ekuadorrekoa, Boliviakoa, Errumaniakoa...”

Nazir Ahmed pakistandarra duela sei urte
irten zen bere herrialdetik. 2003an Euskal
Herrira etorri eta lantegi batean lanean
hasi zen. laz, berriz, Ipefarrieta kalean
denda ireki zuen. Bertan Interneten nabi-
gatzeko eta atzerrira telefonoz merke dei-
tzeko aukera eskaintzen du. Gainera,
janari apur bat saltzen du eta Indiako fil-
mak alokatzen ditu. Ez doakio batere
gaizki. Berarekin izan ginen tartean
herrialde askotako jendea pasatu zen
dendatik.

Ahmed Gujerat eskualdekoa da eta neka-
zaria zen. Bere herrialdetik irten eta
Bartzelonara joan zen lehendabizi.
"Bertan, paperak lortzeko aukera izan
nuen. Bartzelonatik Logrofiora joan nin-
tzen, handik Galiziara eta 2003an
Gipuzkoara etorri nintzen", dio.

Bere iloba hemen zegoelako etorri zen.
"Azkoitian zegoen. Berak bertan etxea
erosi zuen eta orain nik Zumarragan erosi
dut. Bertako jendea ona da eta 0so gustu-
ra nago. Nire nagusiek, esaterako, asko
lagundu didate etxebizitza erosteko eta
denda irekitzeko orduan™.

Gustura dago bere negozioarekin.
"Mintzalekua, Internet eta atzerrira dirua
bidaltzeko aukera eskaintzen ditut. Pozik

nago, jende asko etortzen baita:

lazir Ahmed Ipefarrietako kaleko mintzalekuan.

Kolonbiakoa, Ekuadorrekoa, Boliviakoa,
Errumaniakoa, Kubakoa... Izan ere, kan-
poko jende gero eta gehiago dago.
Bertakoak ere sartzen dira dendara".

Urretxun eta Zumarragan Pakistango
jende gutxiago dago, baina gero eta
gehiago dira handik Euskal Herrira eto-
rriak. "Zegaman, Azkoitian, Beasainen,
Ordizian, Tolosan... herrikideak ditut,
baina gutxi gara oraindik. Nirera etortzen
dira telefonoz hitz egitera eta dirua bidal-
tzera. Izan ere, ez daude mintzaleku asko

inguru honetan".

Pakistandarrak oraindik ez dira oso eza-
gunak gure artean. "Askok marokoarrak
garela uste dute. Gu ere musulmanak
gara, baina ezberdinak!", dio txantxetan.

Nazir Ahmed-ek herrimina eta, batez ere,
familiamina du. "Ezkonduta nago, baina
familia guztia han dut. Nire asmoa emaz-
tea behintzat hona ekartzea da". lzan ere,
Euskal Herrian luzaroan hemen gelditze-
ko asmoa du. "Dena atsegin dut, bizimo-
dua o0so lasaia baita. Janaria ere atsegin
dut. Txerrikia ezin dut jan, baina gainon-

tzeko guztia 0so gustura jaten dut”, dio.

erreportajea

Zer egin zuen Luzio Gabiriak?

HUaren 9an
jaialdia izan

Aspaldi ekin

Luzio Gabiriaren omenezko

zen Zumarragako Zelai-Arizti

zitzaion G abiriaren

saioa antolatzeari, esparru horretan lan

dakoa zen

gazte gehienek ezer gutxijakingo dute bere jardunari

buruz. Nor zen

Gabiriako Bekoetxe baserrian jaio zen
1923an eta, bere seme Joxe Marik asko-
tan entzun zionez, bertan sortu zitzaion
bertsozaletasuna. Bospasei urte zituela
harrituta utzi zuen etxe ondoko Argindegi
baserrian entzun zuen bertso moduko
batek. "Erantzun azkar eta dotoreak
harridura ez ezik lilura eragin zion eta
handik aurrera sarritan ibiltzen zen erri-
mak bilatzen", dio Joxe Mari Gabiriak.

Beste asko eta asko bezala, lanak ekarri
zuen Zumarragara. Foru Aldundiko langi-
lea zen eta 1957an hona bidali zuten.
Gero Aurrezki Kutxa Probintzialean lan
egin zuen, bulegoa ireki zenetik jubilatu
zen arte. Ofizioak asko markatu zuen,
bezeroekin harreman oso zuzena bai-
tzuen, baina zaletasunek ere bai. Gizon
jantzia zen, asko irakurtzen baitzuen, eta
bere kabuz euskaraz alfabetatua. Dena
den, literatura baino gehiago bertsoa

maite zuen.

seinale. Duela 20 wurte hil zen

Luzio Gabiria?

1961ean Zumarragako lehen bertso afari
ofiziala antolatu zuen, beste lagun ba-
tzuekin batera, Galeperra elkartean.
Ordurako Urretxuko Pasiotarren babese-
an euskara eta euskal kultura suspertze-
ko lehen ahaleginak abian ziren. Helburu
berarekin, hango antzerki taldean parte
hartzeaz gain, bertsolaritza bultzatzea
erabaki zuen.

Ordura arte bertsolariak gehienetan
binaka eta gai jartzailerik gabe aritzen
ziren. Galeperrakoa izan zen bertso afa-
rian artean lehenengoetakoa. Lehiaketa
ere bazen. Inguruko bertsolariek parte
hartzen zuten eta epaimahaikideak Joxe
Lizaso eta Lazkao Txiki izaten ziren.
1961 etik 1967ra bitartean antolatu ziren
zazpi ekitaldietan bertsolari askok parte
hartu zuten: Zaldibiako Patxi Iraolak,
Gabiriako
Segurako Jesus Imazek, Telleriarteko
Patxi eta Agustin Belokik eta Brinkolako

Euxebio Igartzabalek,

aretoan.

omenezko



erreportajea

Gabiriarikin bertaotan hasi$i»n haurrak”on Balenziaga, Unai lzagirre, Iker Telleria,
Itziar Salaberria,'|lone Aldalur, Antzifie Agiife, Maier*odriguez eta Gorka Garmendia.

Ordiziako Jakintza Asteko bertsolari gazteentzal<o.
sariketan 'epaile. E"KeBeUk"eskubtfa: .Luzitj;
Gabirja. Joxe Mari Aranalde eta.Antonio Zavala.

Jesus Alberrok, Bittor Agirrek eta Ifaki
Azarolak, besteak beste.

60ko hamarkada bukaeran Galeperra
elkarteko zuzendaritza aldatu zen eta
sartu berriek bertso lehiaketarekin ez
jarraitzea erabaki zuten. Gabiria ez zego-
en amore emateko prest ordea, eta bere
jaioterrira eraman zuen saioa. Bertan
Osinalde elkartea egiten ari ziren eta
Euxebio Igartzabalekin batera Osinalde
Saria jarri zuen abian. Lehiaketa hau
gazteentzako antolatzen direnen artean
garrantzitsuena da egun.

Luzio Gabiriak bere jaioterritik eta
Zumarragatik kanpo ere lan egin zuen.
Aizpurutxoko eta Zeraingo saioetan, esa-
terako, askotan aritu zen gai jartzaile.
Gainera, lehiaketa askotan epaile izan
zen: ldiazabalgo Zepai eta Errenteriako
Xenpelar sariketetan, adibidez.

Horretaz gain, Juan Mari Balenziaga
lagunarekin batera, Urretxu eta
Zumarragako lehen bertso eskola jarri
zuen abian. Balenziagak primeran oroi-

tzen du saiakera hura. "Bertsolari eta

bertsozale gazteak behar zirela ikusita,
1970 inguruan lkastolako haurrei bertso-
ak irakasteari ekin genion. Hainbat aldi-
tan Arabako txapelketa irabazi duen
Asier Otamendi, adibidez, gurekin hasi-
takoa da", dio.

Bi herriotako auzoetako festa batzordee-
tatik haurrekin kantatzera joateko deitzen

‘Joseba Apaolazak nire

aitak idatzitako bertsoa

kantatu zion Xalbadorri”

oroitzen du Joxe Mari

G abiriak

zieten. Auzoz auzo ibilitako bat Juan
Mariren semea da: Jon Balenziaga
Euskadi Irratiko esataria.

Gabiriak Zumarragan Xalbadorri eginda-

ko omenaldia ere bultzatu zuen. Anoetan

txistuak entzun ondoren eskaini zitzaion
lehenengoa izan zen. "Xalbadorrek eta
Uztapidek gure etxean lo egin zuten eta
antzokia leporaino bete zen. Artean ume
koxkorra zen Joseba Apaolaza aktoreak
nire aitak idatzitako bertsoa kantatu zion
Xalbadorri", oroitzen du Gabiriak.

Izan ere, epaimahaikide, gai jartzaile eta
antolatzailea ez ezik, bertsolaria ere
bazen. "1972an herriko bertsolarien txa-
pelketa antolatu zen Gabirian eta aitak
irabazi zuen", dio. Txapelketa hartan
Ifaki Muruak ere parte hartu zuen.
Baina, nolakoa zen Luzio Gabiria lanetik
eta bertso mundutik kanpo? Semeak
ehiza, arrantza, perretxikoak eta bere
jaioterria asko maite zituela oroitzen du.
"Lehen Zumarragako eta Gabiriako fes-
tak garai berean izaten ziren eta 17 urte
bete nituen arte ez nuen santaixabelez
gozatzeko aukerarik izan". Juan Mari
Balenziagak, berriz, bere umorea azpi-
marratu du. "Broma zalea zen, gazteen
artean ibiltzeko aproposa. Bestalde, ber-

tsolari sena zuen".

komikia

egurra partitzen

Jon & Jon

Hormigoi hotzaren gainean
etzan naizenetan, ez cUit hor~elako
sentsaziorik eduki.

Egunak, beraien a”rdatzean
bueltaka dabiltzan
sentzazio ustel hori.

Bizitza honen sinboloak

galdu direneko susmo

krudela. Gaur behintzat

gertu nabari ditut egun

horiek. Koadro honen lau erpinak
lotzen dituen orbain ikustezin
horregatik izango da agian.

Baina modu berean hain urruti gelditu

dira.

Hiru zubien arteko distantzi

ekidistantea behin eta berriz agortzen
nituen haiek ...

Bejondeiala Gargamel

Atal honen helburua herri hauei gure errepaso-
txoa ematea da, eta hortik izena. Makina bat arra-
zoi baditugu: espekulatzaileak, udal antidemokra-
tikoak, sasifolkloristak, fundamentalista funanbu-
listak... Hala ere, atalari, inguru puta honetan gu-
txitan eman ohi den ekintza batekin ekingo diogu:
zuzen eta artez egindako lan bat zorionduz.

Inoiz testuren bat zentsuratu digun arren,
Otamotz berria estreinatzen dugun honetan,
beste inork egingo ez duela eta, bidezkoa iruditu
zaigu gure kaleak bere argazki makina eta bizi-
kletarekin alderik alde zeharkatu dituen pertso-
naia honi gure eskerrak ematea. lzan ere, jende-
ak uste baino buruhauste askoz gehiago ematen
du halako aldizkari bat hilabetero kaleratzeak.
Amaia eta Balentxiren lana jarraituz, Asier izan
dugu Otamotzen arima, hotzari aurre egiteko hiru
galtzerdi pare beharrezkoak ziren lokal zaharrean

hasi eta paperez bete duen gela goxoagoan

orain. Elkarrizketa eta erreportajeek utzi dioten
tarte apurrean pasatu da gure Asier taberna zulo-
ak uztetik Euskal Herriko errepideak bere maki-
nan zeharkatzera, Ducadosak alde batera laga
eta sekula barkatuko ez diogun urretxuartze pro-
zesura. Erabaki zail eta gogorrak guztiak, zuze-
nak batzuk eta okerrak besteak.

Urte hauetan guztietan anekdota ugari izan dira.
"Kaleko galderan” irteteko ile apaindegira joan
nahi zuen emakumearen istorioarekin hasi eta
azken hauteskundeetan Zumarragako Udala gal-
tzearen erruduntzat aldizkari hau jo zuen alderdi
politikoaren pataleta arte. Nahiago genuke bai
halako indarra izan, baina lasai, dena helduko da.
Antzeko lanetan gabiltzanok zortzi urte hauetan
utzi duzun nekea eta osasuna zenbaterainokoa
izan den ondo dakigulako, sarrio ko(s)mikoaren
eta pottoki marmartiaren partez, bejondeiala

Gargamel!



zenbat buru hainbat aburu

Zer iruditzen zaizu Zelai-Arizti parkeko zuhaitz guztiak

bota izana? Behar bezala egin dela uste al duzu?

Matilde Mufioz Zuhaitzak gaixo zeudela esan dute eta ez dakit hala den,
baina besterik gabe kendu dituztela dirudi. Egun batetik bes-
tera bota dira eta, nire ustez, herrian halako aldaketa ekarri-
ko duen egitasmo baten inguruan hausnarketa zabalagoa

egin beharko litzateke.

Rufino Mateos Ez nekien zuhaitz guztiak bota behar zituztenik eta pena
handia hartu dut. lzan ere, Zelai-Arizti ikastetxean ikasi
nuen eta nire haurtzaroko oroitzapen asko zuhaizti honi

0so lotuak daude.

Pilar Manzano Ez nekien zuhaitzak bota behar zituztenik eta pena ematen
du. Ez naiz hemengoa, baina Zumarragako toki esangura-

tsua zela esango nuke. Faltan botako dela uste dut.

Bienvenido Pascual Ez nekien hasieran esan baino aparkaleku handiagoa egin
beharzenik. Obra bukatzen dutenean zuhaitzak jarriko dituz-
tela suposatzen dut. Hala bada, ez zait gaizki iruditzen egin
dutena. Dena den, urteak pasako dira zuhaitz berriek itzala
ematen hasi aurretik.

2006ko abendua 11

bota bertsoal

G aia:U rteko azken egunak

D oinua: T xepetxarena

Bertso eskola

Bi mila eta seigarrenean
gustura gara egonak,

igaro dira une tristeak

ta baita momentu onak.
Maitatu gaitu lagunak, amak,
anaiak edo amonak,

berriro ere bere zakuan
sartu gaitu zorionak,

urtea ziztu batean joan da
ta heldu dira Gabonak.

Urte zaharreko gau magikoan
alboan utzirik lotsak,

ez bitez egun hauek bilaka
aspergarri eta hotzak.

Nahiko genuke zoriontsuak
izatea guztiontzat,

urtea pozik amai dezagun
adituaz kanpai hotsak,
itxaropenak piztu ditzala

herritar denon bihotzak.

Munduan zehar izan ditugu
gerrak eta sarraskiak,
oroimenean iltzatzen diren
urteroko argazkiak...

Behin Olentzerok bete ondoren
opariz ohe azpiak,

urte berriak eskaini ditu

bere lehenengo izpiak,

seiak ekarri ez duen oro

ekar dezala zazpiak.

iritziz iritzi

Andoni Salamero

Tantaka, tantaka ari naiz idazkitxo hau idazten
eta melatuz doaz sentipenok orrian. Kanpoan
hezetasuna, azkeneanl. Bat baino gehiagok
amorrua izango du, agian. Nik, ordea, barrua
askatu, aterkia eskutan hartu eta jolasti banoa
kaleetan barna. Ez dago hezetasunaren zaflada
baino plazer handiagorik, berak garbitzen zaitu,
bizirik zaudela aditzera ematen, lozorrotik esna-
tu eta izatearen bustiduran errepararazten ditu
zure bihotz-begiak era maitekiro eta naro batez.
Bidean zehar pausoen aztarnak, zure arrasto
galduak, zarenaren eta izan zaitezkenaren leku-
kotasun ezinbesteko dituzu gogaide eta bidaide.
Bat aurrera, bigarrena atzetik, hirugarrena joan

denaren hutsunea betetzera... zer eska diezaio-

2006ko abendua

Uraz gozatzen, uraz osatzen

kegu gehiago une hauei? Horixe besterik ez,
bizitzea eta intentsuki gureak egitea, baina ez
une labur eta itzal batez, gozo-gozo, xalo-xalo
sirimiria bezalaxe.

Zafladak ekarri du zaparrada, guztia da sinfonia
orain, guztia dago urez hornitua eta jantzia,
natura bera urak berak janzten baitu. Ura... urri
zaigun premiazko elementua, ura, aspaldiko
lagun zaharra, gu izanez gugan dirauena, gu
ere ura gara eta. Bestela irakur: Ai gizakil!/ giza-
kitxo! ez gutxietsi ur-negarra; / tantanak sortzen
baitu, / eta tantana... / zeruak!

Zaindu zure ura, zugan eta inguruan dirauen
ura, eta jaso bedeinkapen gozoz sentipenon

jarioa.



60ko hamarkada

La Salleko futbol txapelketan ateratako argazkia.

Goiko ilaran: Pedro Lekuona, Jazinto Bastarrika, Anjel Idiakez,
Joakin Aizpuru eta lldefonso Etxeberria.

Erdiko ilaran: Manuel Etxaniz, Esteban Txintxurreta, Jesus
Aldalur eta Jesus Mari Fernandez de Lezea.

argazki

zaharra

2006ko abendua 13



kolaborazioa

(In)migrazioaren hariari tiraka

Ibon Garmendia

Lekaio Kultur Elkartea

Otamotzek aurpegi berria aurkeztu digun honetan, lehenik eta
behin, eskertu egin nahiko genuke iritzia emateko tartea utzi izana.
Kaleetan, Otamotzekoaz gain, hainbat aurpegi berri ari dira azal-
tzen: etorkinak hain zuzen ere. Horrela deitzen diegu kanpotarrak
direlako. Multzo plural eta gero eta handiagoa osatzen dute.
Ezezagunak beti ematen du zeresana eta inmigrazioaren gaia
noiz edo noiz denon ahotan egoten denez, gai hau sakonago
aztertzea erabaki genuen Lekaio kultur elkarteko kideok. Gaia
lantzeko ideiak asko izan badira ere, hiru hitzaldi burutu ditugu eta
erantzuna ikusita jendartean kezka badagoela ikusi dugu.
Lehenengo hitzaldian Urretxun jaio eta lehen urteak bertan bizi
izan zituen Jon Maia izan genuen. 60. hamarkadan lehen jende
uholdea bizi izan genuen herrian eta lehen txokearen bizipenei
buruz hitz egin zigun. Hitzaldi honetan ikasi genuen gauzetariko
bat izan zen, orain arte euskaldunon komunitatean gutxitan azal-
du izan zaigun bertsioa ere badagoela. Etorkinek eta beren ondo-
rengoek bizi izan dituzten bizipen, sentsazio eta askoren konple-
Xxuen berri eman zigun Jon Maiak. Urretxutik Zumaira joatean lagu-
nartean sumatu zituen aldaketek eta kontraesanek bere bizitzan
izan duten eragina azaldu zigun. Baserritarren eta euskararen
desprestigioaren bertsioa askotan entzun izan dugu, baina belarri-
motx edo maketoen bertsioa gutxitan ezagutu ahal izan dugu ber-
tatik bertara.

14 2006ko abendua

Lehen inmigrante horien gaia alde batera utzirik bigarren saio bat
izan genuen. Bertan, gaur egun Euskal Herrian etorkinek izan
dezaketen papera eta aurrera begirako erronkei buruzko gogoeta
izan genuen. Obdu eta Victoria izan genituen solaskide eta beraiek
Euskal Herri soberanista batean sustraiak ezin dituztela ahaztu
gogorarazi ziguten (dena den beti gogoan izan behar dugu Bertold
Brech-en esaldi hau, gogoaren kontra, egoerak behartuta, herria,
sendia, etxea utzi behar duena ez da inmigrantea, erbesteratua
baizik). Integrazioaz aritu ziren eta herri honetara etorri badira
eskubide eta betebehar guztiekin etorri direla esaten ziguten.
Komunitate bakoitzetik onena aukeratzea eta aprobetxatzea da
biderik zentzuzkoena; hartara, denok batera aurrera egitea lortuko
dugu eta ez aurre egitea. Euskaldunoi zera leporatzen ziguten,
etorkinei inork ez diela azaltzen euskal kultura zer den eta hemen-
go ohiturak zeintzuk diren. Badaukagu zer landu.

Hirugarren hitzaldian, berriz, azken urte hauetan gure artean eza-
gunak egiten ari diren lau protagonista izan genituen. Jendaurrean
lan egiten dutenez, gehienok ezagutzen ditugu: Patagonia jatetxe-
ko Mercedes Si'as (argentinarra), Galeperra elkarteko langilea den
Tatiana Tancheva (bulgariarra), Palacio Oriental jatetxe txinatarre-
ko Yang Xian Jun (txinatarra) eta Urretxu-Zumarragan 30 urte
pasatxo daramatzan Driss Elmssioui merkatari eta herriko mezki-
tako arduraduna (marokoarra). Bakoitza mundu desberdin batetik
etorri denez, bakoitzak bere esperientzia pertsonala azaldu zigun.
Garbi dago lauak merkatariak izanik ekintzaileak direla, beren
herrian ezin bizirik edo zerbait hobea aurkitzeko esperantzan
bidaia bati ekin baitzioten. Beraien sentimenduak, bizipenak, ilu-
sioak... plazaratu zizkiguten eta beraientzat normalak diren kontu
batzuk eta guretzat hain arrotzak diren beste batzuk beraien aho-
tik entzuteko parada izan genuen.

Hiru saio hauen ondoren Lekaiok balorazio txiki bat egin du eta
hemen zabaldu nahi genuen. Hiru jardunaldi hauekin garbi dauka-
gu ez dugula gaia errotik heldu eta landu, besteak beste, etorkinen
inguruan hamaika gai baititugu lantzeko. Gaiari aurten atera dio-
gun argazkiarekin gustura gaude, baina gaur egun ez denez 0so
ederra, ez gaude koadro batean eskegitzeko prest. Batik bat eus-
kal komunitatearentzat izan dira interesgarri hiru jardunaldi hauek
eta hitzaldietan eman den partehartzearekin neurtu ahal izan
dugu. Bukatzeko, aurrerantzean gizarte talde eta kultur taldeon
artean landu beharreko gaia dela pentsatzen dugu, batik bat dato-

zenek gizarte jantzia merezi dutelako.

v
Ale honetan Urretxuko pilota eskolako haurrak dira pro-
tagonistak. Bertatik atera da egun maila bikaina ematen
ari den Aritz Lasa pilotaria. Azkenik, Zumarragan jokatu
zen frontoi motzeko zesta punta partidako bi argazki ere

ikus ditzakezue.

Josu Perez

SASIETA MANKOMUNITATEAK eguberrijai zoriontsuak opa dizkizue.
2007an ere7orain arte bezala, zuekin elkarlanean jarraitzea espero dugu.

Onain duzu aukara, bat egln gurakinl

ZINTZO-MINTZO ELKARTEKO BAZKIDETZA:

-Hilero Otamotz aldizkaria jasoko duzu zure etxean.

-Zure ekarpenarekin proiektu hauek bultzatuko dituzu: Otamotz, Otamotz.com, Goierriko Hitza, eskualdeko
telebista, Kafe Antzokia, Mintzalaguna, Bertso Eskola, Kantu Afaria, Liburu-lanketa, Gazte Lokala, Aisialdia
Euskaraz, Normalizazio Plana, hizkuntza eskubideak, sentsibilizazioa...

-Urtean 25 euro.

OTAMOTZ ALDIZKARIKO HARPIDETZA:

-Hilero Otamotz aldizkaria jasoko duzu zure etxean.
-Urtean 12 euro.

-Ekarri edo bidali postaz zure datuak honako helbidera:
Zintzo-Mintzo elkartea

Labeaga 12, behea (Goierri elkartearen ondoan)
20700 Urretxu

-Posta elektronikoa erabiltzea nahiago baduzu:

zm @ euskalnet.net

ZINTZO-MINTZOKO BAZKIDE EGIN NAHI DUT
OTAMOTZ HARPIDETZA ORDAINDU NAHI DUT
IZEN-DEITURAK
JAIOTZE DATA
HELBIDEA
TELEFONO ZENBAKIA ETA E-MAILA
EHNAEDO NA

KONTU KORRONTE ZENBAKIA


mailto:zm@euskalnet.net

zuek bai jakin!

Juan Mari Gabilondo: atzoko
eta gaurko mendizaleen maisu

Gutxi izango dira mendizaletasunaren alde Juan Mari
Gabilondok bezainbeste egin dutenak. 40 wurte baino
gehiago daramatza lanean, lehenengo Oargui elkartea-
ren mendi taldean eta gero Ostadarren. Euskal Herriko
paraje ederrenak bere eskutik ezagutu dituzte herritar
askok eta askok. Gure lurra primeran ezagutzen du, sei

herrialdetako ehunka mendiigo baititu.

Gabilondo, Ostadar mendi taldearen egoitzan.



Non jaio zinen Juan Mari?
Zumarragar peto-petoa naiz, udaletxean
jaio nintzen! Garai hartan balkoiaren
solairua soilik hartzen zuen Udalak.
Etxebizitzak ere bazeuden. Azpian gu
bizi ginen eta gainean aguazila.
Gainera, egun sarrera dagoen tokian,
Mordo taberna zegoen. Ostatua zen eta
tabernakoak ere bertan bizi ziren.

Non egin zenituen ikasketak?
Hermanotan ikasi nuen, ofizialtza egin
nuen eta Orbegozon hasi nintzen lane-
an, 16 urterekin. Maiatzean aurre-jubila-
tu nintzen. Oso gustura nago. Oraindik
sasoi onean naiz eta egun guztia nire-
tzat dut. Dena den, orain ere denboraz
larri ibiltzen naiz. Izan ere, Ostadarren
gehiago laguntzen dut, gehiago bidaia-
tzen dut...

40 urtetik gora eman dituzu lanean,
lehenengo Orbegozon eta gero
Arcelorren. Denetik ikusiko zenuen...
1962an hasi nintzen lanean eta sekula-
ko miseria zegoen. Kanpotik etorritako-
ek o0so gogor lan egin behar zuten eta
0s0 gutxi irabazten zen. Grebak ere eza-
gutu genituen. Mutil koskorra nintzen
garai hartan eta lehen lerroan nengoen.
Gehienak CCOOkoak ziren eta gazteok
propaganda botatzen eta antzerako
lanetan aritzen ginen. Legez kanpokoa
zen, noski. Franco hil zenean ELAnN
sartu nintzen eta delegatua izan nintzen.
Nolatan hasi zinen mendian?

Eraikin hau, orain besteak beste
Ostadarren egoitza hartzen duena,
parrokiarena zen. Oarguiren bulegoak
hemen zeuden. Oargui zen herriak kul-
tur ekitaldiak antolatzen zituen bakarra,
elizaren babespean. Mutikotan hona

etortzen ginen, jolasak eta taberna txiki

bat baitzeuden. Telebista eta liburutegia
ere jarri zituzten. Hemen Oarguiren
mendi saileko Manuel Iraola, Urkiola...
ezagutu genituen eta beraiekin mendira
joaten hastea erabaki genuen. Lehen
irteera hartan Silverio Buronek, Ignacio
Carrillok eta hirurok izena eman genuela

gogoratzen dut. Hurrengo urtean dagoe-

“Oarguiren mendi saileko

M anuel Iraola, Urkiola...

ezagutu genituen eta

beraiekin mendira joaten

hastea erabakigenuen
neko domina bat eman ziguten, irteera
asko egin genituelako.

Azkar hasi al zinen laguntzen?
1968 inguruan mendi saileko arduradun

zuek bai jakin!

jarri ninduten. Guk antolatzen genituen
mendi irteerak. Garai hartan ia inork
autorik ez zuenez, trena hartzeko edo
inguruko mendietara joateko aukera
bakarrik genuen. Urbian, Aralarren...
mendi talde indartsuak ezagutu geni-
tuen. Gurea 0so pobrea zen: ez genuen
materialik, ez kanpin dendarik... lzan
ere, Oarguik gauza asko antolatzen
zituen (argazki lehiaketa, danborrada,
errege kabalgata...) eta bazkideek oso
diru gutxi ordaintzen zuten. Ez zen ia
ezertarako heltzen eta udalek ez zuten
dirulaguntzarik ematen. la diru guztia
merkatariei eta herritarrei eskatuz lor-
tzen genuen. Hori dela eta, Oarguiren
barruan mendi taldea sortzea erabaki
genuen 1970ean: lzazpi. Gure zuzenda-
ritza genuen eta materiala erosteko
aparteko dirua jartzen genuen.

Lagun asko zenbiltzaten?

20 bat lagun izango ziren saltsa hartan

genbiltzanak. Pioletak eta kanpin den-

zuek bai jakin!

dak erosi genituen, txangoak antolatu
genituen... Autobusa betetzen zenean
soilik joaten ginen: betetzen ez bazen,
Barretxeri deitu eta bertan behera geldi-
tu zela esaten genion. Ez genuen, orain
bezala, dirulaguntzen babesa.

Nora joaten zineten?

Candanchura egiten genuenak arrakas-
ta handia izaten

zuen. Gorbeara,

Anbotora... ere joaten ginen.
Beranduago, irteera egutegia egiten
hasi ginen, lehiaketak antolatu genituen,
domina banaketak, Belokiko gurutzea-
ren urteurrena... Babes beharra geroz
eta txikiagoa zen eta, pixkanaka, Oargui
elkarteak desegin egin ziren. 1982an
Eusko Jaurlaritzak elkarte bakoitzak
bere estatutuak izan behar zituela agin-
du zuen eta Oarguik Gipuzkoa osorako
bakarra zuen. Gazte talde batek Ostadar
sortzea erabaki zuen eta guk beraiekin

elkartzea erabaki genuen.

2006ko abendua

Mendizaletasunari dagokionez, asko
aldatuko ziren gauzak ordutik hona.

Dena aldatu da: mendizaleen maila,
arropa, garraioa... Orain egun bakarre-
rako joan daiteke Pirinioetara. Ni 20 bat
urterekin joan nintzen lehen aldiz eta
garai hartan hiru egun behar genituen
joateko bakarrik: trenean Altsasura, han
beste tren bat Irufiera, gaua zelairen
batean pasatu eta hurrengo egunean,
goizean goiz, autobusean Huescara,
handik Barbastrora... Benasquera biga-
rren eguneko gauean heltzen ginen.
Oporretan bakarrik joan gintezkeen ber-
tara. Abentura zen, baina oso polita.
Garai batean lau katu ginen han ibiltzen
ginenak eta aterpetxeetan nahi adina
toki izaten genuen. Urtero joaten hasi
ginen eta dagoeneko 3.000 metroko
mendi nagusi guztiak igo ditut. Gazteek
ospetsuenak ezagutu nahi dituzte beti

eta batzuetan sei edo zazpi aldiz izan

naiz Ostadarrekin. Dena den, jendea
zaletzeko eta gozarazteko bada, oso
gustura joaten naiz.

Zein da urte hauetan guztietan zirrara
handiena eragin dizun mendia?
Pirinioetan igo nuen lehenengoa,
Perdido mendia. Pirinioez han zeudela
besterik ez genekien eta joan ginen
lehen aldian 3.000 metrokoa igotzea
sekulakoa izan zen.

Nondik nora ibili zara Euskal Herriko
mugetatik kanpo?

Nire helburu nagusia Mont Blanc zen eta
1975ean igo nuen. Hemengo lau lagun
joan ginen, beste Oargui batzuetako
kideekin: Aitor Mujika,

Larraflaga, Joxe Aranguren eta ni.

Gurutz
Alemaniako Alpeetan, Jugoslavian,
Eskandinavian, Grezian... ere izan gara.
Urte batean, Nepalera joan ginen tre-
kking egitera. Pakistan, India eta Nepal
ezagutu genituen, mendi handietan
sartu gabe. Izan ere, niri ondo zapal dai-
tezkeen tokiak gustatzen zaizkit.
Gainera, Ehun Mendien Lehiaketan
parte hartzen duzu. Nolatan?
Federazioak Euskal Herriko tokiak eza-
gutzera emateko lehiaketa hori abian
jarri zuen. Ez zuen nahi jendea beti toki
beretara joatea. Mendien zerrenda bat
dago eta egunean bakarra igo daiteke.
Bost eta hamar urte bitartean igo behar
dira 100 mendi. %20 Euskal Herritik
kanpoko mendi ezagunek osa dezakete.
Lehen ehunak o0so erraz egiten dira,
baina pixkanaka urrutirago joan behar
da. Dagoeneko 500 mendi baino gehia-
go igo ditut.

Zerrendako gailur guztietara igotzea
lortuko duzula uste duzu?

Oraindik beste ehuneko batzuk egiteko



asmoa dut. Ahal dudan bitartean jarraitu
egingo dut. Elkarteko lanak denbora
kentzen dit, baina orain jubilatuta nagoe-
nez... Lan egiten nuenean ez nintzen
egunero joaten mendira. Orain, Beloki,
Irimo... aldera joaten naiz egunero eta
tarteka zerrendako gailurren batera igo-
tzen naiz. Ilgandetan astegunetan lehen
baino gehiagotan ibiltzen naizela naba-
ritzen dut.

Bestalde, argazkilaria ere bazara.

Beti gustatu izan zait egon naizen tokiko
oroigarria izatea. Lehen aldian eguraldi

txarra egiten badu, eguraldi ona egiten

‘20 urterekin joan nintzen

lehen aldiz Piriniotara.

Garai hartan hiru egun

behar genituen joateko

bakarrik?”

duenean itzultzen naiz argazki hobea
ateratzera. Foto Luz dendan kamera
erosi nuen 20 bat urterekin eta hala hasi
nintzen. Ordutik, makina asko erosi ditut.
Nire kabuz ikasi dut. Ostadarren Mendi
Astean ia urtero erakutsi ditut nire diapo-
sitibak. Milaka ditut.

Zure bizitzako makina bat ordu eman
dituzu mendian.

Ez dago zenbatzerik. Ezkongabea naiz,
bestela ez zen posible izango. Izan ere,
ia astebururo eta oporretan urtero men-
dira joan naiz. Hemendik kanpora,
nahiago dut taldean joan. Toki ezezagu-
nen batera bakarrik joaten banaiz, berta-

ko jendearekin hitz egiten dut eta ahol-

kua eskatzen diet. Jendeak oso ondo
hartu nau beti Euskal Herriko toki guztie-
tan. Guztiei eskerrak eman beharrean
nago. Garai batean ez zegoen egungo
dokumentaziorik eta galdezka heltzen
ginen tokietara.

Herrian bertan lagun asko egingo
zenituen Ostadarri esker.

Urte hauetan guztietan mendian ibili
diren guztiak ezagutzen ditut: agiriak
egitera etortzen direla, pioleta hartzera...
Garai batean gobernadorearen baimena
ere behar zen Pirinioetara joateko.
Egun, berriz, 20 urteko edozein mutikok
egun bakarrean egiten du Perdidora
joan etorria.

Ba al duzu hitzez azaltzerik mendia
zuretzat zer den?

Asebete egin nau beti: argia, usaina,
gailurra, paisaia, argazkigintza, erreka-
ren soinua, ur jauziak.. mundua da.
Mendia ez da gailurrera igotzea baka-
rrik, nahiz eta batzuk bidean ez duten
ezer ikusten.

Une ahaztezinak biziko zenituen...
Zailtasunak gainditu ondoren gailurrera
heltzea gauza handia da. Kolperik latze-
na, berriz, Anjel Etxeberriaren heriotza
izan zen.

Nola ikusten duzu mendizaletasuna-
ren egungo egoera?

Gauzak asko aldatu dira. Garraiobideak
eta informazio jarioa direla eta, jende
asko bere kontura joaten da. Politena
jende horrek mendi taldeen irteeretan
ere parte hartzea izango litzateke, baina
ulertzen ditut. Guk ere, gaztetan, erron-
kak eta zailtasunak atsegin genituen.
Pena da, Ostadarrekin eta Goierrirekin
egiten diren mendi asko ez baitituzte

ezagutzen. Horregatik hasi nintzen

zuek bai jakin!

hemen inguruotako diapositibak ematen
mendi astean.

Musika ere atsegin omen duzu.

Juan Carlos Irizar, Benito Lertxundi...
entzutea asko gustatzen zait.
Ostadarren mendi irteerak prestatzeko,
mendira joateaz gain, dokumentazioa
landu behar da eta musika oso ondo
dago irakurtzen ari naizenerako.
Eskiatzea ere atsegin dut, nahiz eta jada
ez dudan gaztetan bezainbeste arriska-
tzen. Legaristi zenarekin ikasi nuen.
Bere garaian fenomenoa zen.

Ehiztaria ere ba omen zara.

Bolada batean asko aritu nintzen, baina
ibiltzea atsegin nuen batik bat eta esko-
peta bastoiarengatik ordezkatu nuen.
Gainera, atzenerako, argazki kamera
eramaten nuen eta usoak pasatzen zire-
nean, tiro bota beharrean, argazkia ate-
ratzen nien. Mendiari zukua atera diot,
mendian egin daitekeen guztia egin dut:
argazkiak atera, eskiatu, ehizan, perre-
txikoak bilatu...

1968ko abuztuan, Aneto mendian, Joseb| Jaka zehSrekin.



gure gomendioa

Bob Dylan

Modern times

Bobby maitea: Inork ez dik artista handiaren
izen eta izana kenduko, baina aho handi
samarra ez ote haizen bihurtzen... 20 urteo-
tan ez omen dik inork disko on bakar bat
bera argitaratu. Harrapazak! Memoriaren
mapa non galdu duan galdetuko dik akaso
Ruper Ordorikak. "Non dira? artista batek
bere kideekiko behar lituzkeen errespetuzko
hitzak”, asaldatuko zaizkik Bide Ertzean-

ekoak. Gurean azkenaldian plazaraturiko

Andoni Salamero

Bide ertzeko printzak

Andoniri darion maitasuna neurrigabea da
bere maitasunaren iturburua Maitasuna
delako. Berarentzat gizakia eta izadia jain-
kozko errealitate maitagarriak dira eta bide
ertzeko printzetan ere aurki daitezke bizitza-
ren misterioaren aztarnak. Horrela sentitu
ditut nik, behintzat, poema-liburu honetako
otoitz poetikoak, airezko gogoetak, une
magikoak, emozio biziak, barne intuizioak,

etsipen txikiak, benetako egiak, izaki arrun-

ale batzuk baino ez dituk, tanta batzuk musi-
karen ozeanoan. Akaso urrun geratuko zaiz-
kik, baina hurbilagokoei erreparatzea ere
baduk. Zer diok Bonnie Prince Billyren The
Letting Go hunkigarriaz? Tom W aitsen
Orphans azken obra erraldoiaz? Hire hitzak
umorez hartu eta egon badauden lan ede-
rrez gozatzea diagu onena. Hire azken
Modern Times zoragarriaz, esaterako.
Gorka Erostarbe

Desayuno con diamantes

Blake Edvvards

29an, 22.15ean, Desayuno con diamantes
filma doan ikusteko aukera izango da Zelai-
Ariztin.  Nobelaren

idazleak, Truman

Capote-k, istorioa zinera moldatuko zela
jakin zuenean, Marylin Monroe-n pentsatu
zuen. Holly-ren pertsonaia Audrey Hepburn-
ek baino hobe egingo duenik ez da egon,
ordea. Audrey filma hasi eta Tiffany's bitxite-
giaren ondoan liluragarri agertzen den esze-

na zinearen historiaren zatitxo bat da. Holly

ten xarma bereziak... Eta lakuko ur geldira
botatako txintxarriek bezala, poemek uhinak
eragin dizkidate buru-bihotzean. Bestalde,
Cadiernoren marrazkiak (arinak eta lirainak)
poemen lagun ezin hobeak dira. Finean,
arima elikatzen duen liburu ederra. Al Eta
Olentzero-Erregetarako opari ona. Gainera,
erreklamazio-orriak bezala, Andoni eskura-
garri duzu berarekin poemez hitz egiteko!

Pello Biain

zenbait gizonen opariei esker bizi den neska
buruarina da. Egoitza berean Paul izeneko
idazle bat bizi da. Arrakastarik ez duenez,
gigolo bezala aritzen da emakume baten-
tzat. Paul Holly-z maitemintzen denean,
egoera aldatu egingo da guztiz. Hepburn
Givenchy-k jantzi zuen eta elegantzia kanon
bihurtu zen. Henry Mancini-ren musikak ere
filma hau ahaztezin egiten lagundu du.

ButaK 21 zineklub taldea



izerdi

Agustin Erostarbe:
pilotari nekaezina

Erostarbe bi herriok em an duten pilotarionenetakoa da.

A mateur mailan Antiguako

Zumarragak lortu zituen

parte hartu zuen.

torneoa irabazi zuen eta

herriarteko txapelketetan

Profesionaletara pasa zen eta, pilota-

rigogorra izanik, 16 urte eman zituen onenen artean.

Erostarbe Araotzen ondoko auzo batean
jaio zen eta bertan hasi zen pilotan.
"Pilotaleku txiki bat besterik ez zegoenez,
pilotan egiten genuen. Aitak hemen lan
egiten zuen eta urte batzuk apopilo eman
zituen gu etorri ginen arte".

Zumarragan ere pilotan jarraitu zuen.
"Hemen beste aukera batzuk ere bazeu-

den, baina gehienbat pilotan aritzen nin-

tzen. Makina bat ordu sartzen genituen
frontoian. Topera egoten zen eta izkina
bat hartzearekin gustura. Orain baino
askoz ere jende gehiagok jokatzen zuen
eta gehienok eskuz gainera".

Luistarrek txapelketa antolatzen zuten
Zumarragan eta Erostarbek 14 urterekin
parte hartu zuen lehen aldiz, koadrilako

Jose Mari Suduperekin. "Lehen urtean

patsetan

2006ko abendua 25



izerdi patsetan

finalera iritsi ginen, baina zigor ederra
eman ziguten", oroitzen du.

Emaitza onak lehiatzen jarraitzeko inda-
rra eman zion nonbait eta Erostarbek
emaitza bikainak lortu zituen amateur
mailan. "Herriartekoa bi aldiz irabazi
genuen, Antiguakoa, Elgetakoa eta
GRAVN torneoa ere bai...".

Halako emaitza onekin, berehala lortu
zuen profesionaletara pasatzeko auke-
ra. ""18 urterekin pasatu nintzen, gazteen
pasatu direnen artean izango naiz. 16
urte egon nintzen profesionaletan, baina
soldadu nengoela tuberkulosia izan
nuen eta denbora mordoa jokatu gabe
egon nintzen", dio.

Horrenbeste urtetan lehiatzeko, esku
onak izan behar... "Eskuekin zortea izan
nuen. Nire lesioak bestelakoak ziren:
muskulu lodikoa nintzen eta zaintiratuak
izaten nituen. Garai hartan oso garran-
tzitsua zen eskuekin zortea izatea, joka-
tutako partida bakoitzeko kobratzen bai-

kenuen. Orain hobeto daude, gizarte
segurantza eta guzti'.

Erostarbe jokalari gogorra zen.
"Aurrelaria nintzen, baina ez oso abila:
indarra zen nire arma nagusia".
Profesionaletan partida asko jokatu
arren, ez zuen txapelik lortu. "Orduan
apenas zegoen txapelketarik: buruz-

burukoa eta binakakoa bakarrik. Garai

“Herriarteko

txapelketakoak eta

Antiguako torneoa

irabazinuenekoa dira

oroitzapen onenak?”

hartan festibalak jokatzen ziren batik

bat. Bigarren mailan gelditu nintzen eta

ez nuen txapelketak jokatzerik izan".

Dena den, garai hartako pilotari onene-
kin jokatzeko aukera izan zuen. "Onenek
ere behera egiten dutenez, Tapiarekin,
Anduezarekin, Orejarekin, Naldarekin...
jokatu nuen”. Hala ere, oroitzapenik
gozoenak amateur mailakoak ditu.
"Herriarteko txapelketakoak eta 17 urte-
rekin, Salbidearekin, Antiguako torneoa
irabazi nuenekoa dira oroitzapen one-
nak. Garai hartan herriartekoak garran-
tzi handia zuen eta pilotalekua bete egi-
ten zen. Bigarren edizioa eta hirugarre-
na irabazi genituen eta sekulako harrera
egin ziguten. Kapotarik gabeko autoan
eraman gintuzten udaletxera".
Zumarragako frontoiek ere ez zuten
kapotarik garai hartan... "Zelai-Ariztin
jokatua nago, baina gero Urretxun hasi
ginen. lzan ere, Zumarragan eguraldia-
ren menpe geunden eta sarrera kobra-
tzeko ere ez zen egokia. Urretxukoak
primeran portatu ziren gurekin. Eurek
garai hartan ez zuten gurea bezain talde
indartsua eta gu animatzera etortzen
ziren. Entrenatu ere Ederrena zaharrean
egiten nuen", azaldu du.

Garai bateko entrenamendu saioak
egungoen o0so ezberdinak ziren. "Gure
kabuz ibiltzen ginen, orduan ez zegoen
pilota eskolarik. Pilotalekura joan eta
han ibili, mendira joan... Prestaketa
aldetik, egungoak atletak dira. Enpresan
bertan medikuak eta prestatzaileak
dituzte. Nahiz eta partidarik ez izan,
astea programatuta dute", dio Agustin
Erostarbek.

Pena bakarra gelditu zaio: gorago heldu
ez izana. "Kontuan izan behar da abile-
zia handirik ez nuela eta, gainera, urte
haietan atxikiaren kontua tokatu zitzai-
dala. 32 urterekin nerbio gabe nengoen



jada. Guk normal egiten genuen eta
beste askok, berriz, harrika. Horrek etsi
egiten du, ez zen pilota sanoa. Amorru
handia ematen zuen: sekulako sakea
atera eta haiek airez sartu eta zuzenean
bi paretak egiten zituzten. Nola atera
behar dut nik?, pentsatzen nuen. Oreja
lllak pena handia ematen zidan. Pilotari
onena bera zen, baina moral aldetik
ahula zen eta harrikada haiekin etsita
egoten zen. Urte oso txarrak izan ziren
haiek pilotarentzat. Enpresentzat ez,

ordea: Arroyo ikustera jende asko joaten

“Urte haietan atxikiaren

kontua tokatu zitzaidan.

Guk normal egiten

genuen eta beste askok,

berriz, harrika?”

zen, baina hura ez zen pilota, ikuskizun
hutsa baizik".

Erostarbek 80ko hamarkada bukaeran
utzi zuen pilota profesionala. "Enpresak
urte pare bat gehiago jarraitzeko eskatu
zidan, baina pilotaz nekatuta eta
lkastolako lanarekin gustura nengoela
esan nien. Gainera, garai txarra izan
zen: pilotalekura jende gutxi joaten zen
eta gaiztoa. Diru gutxi zutenak eta asko
jokatu nahi zutenak joaten ziren".

Utzi zuenetik, gutxi jokatu du. "Bi hernia
diskal ditut eta udan pixka bat ibiltzen
naiz, baina nerbio ziatikoa hartzen dit
eta gaizki pasatzen dut. Esku pilota oso
gogorra da eta gerriko zer edo zer iza-

nez gero, ez da komeni jokatzea".



gure ahoikuak

Alex Areizaga

Informatika

Mozilla Firefox softvvare libreko

nabigatzaiiea nola hobetu

Mozilla Firefox, Interneteko nabigatzaile
bat da, Explorer-aren modukoa. Explorer-
a Microsoft-ena da eta Firefox, aldiz, soft-
ware librekoa. Honela, euskarazko ber-
tsioan deskarga dezakegu honako helbi-
dean: www.librezale.org/mozilla/firefox.
Firefox-ek, abantaila ugari ditu Explorer-
arekiko. Besteak beste, doakoa da eta
interneten leiho berriak irekitzeko nahikoa
da nabigatzailea irekia dugunean Cntrl+T
sakatzea pantailan beste pestafia bat ire-
kitzeko. Hala ere, puntu ahulak ere baditu
Firefox-ek; erabiltzean Microsoft ekipoe-
tan memoria kopuru handia kontsumitzen
duela esaterako. Hau ekiditeko, Firefox-a
ireki, eta helbideen barran aboutxonfig
idatzi eta return sakatu. Ondoren, pantai-
laren gainean eskuin botoiari eman eta
berria-boolearra sakatu. Hemen, con-
fig.trim_on_minimize idatzi eta ondoren,
hurrengo leihoan true sakatu. Azkenik, it

leiho guztiak eta abiarazi Firefox berriro.

Miren Arrieta

Osasuna

STG-Sexu Transmisiozko

G aixotasunak

Europa mailan, eritasun kutsakorren
bigarren sorburu garrantzitsuena dira,
arnas bidez kutsatutakoen atzetik. Honek
guztiak zerikusia dauka antisorgailuen
erabilerarekin, gehienetan hauek haurdu-
naldia eragozteko erabiltzen baitira,
STG-ei garrantzirik eman gabe. Kontuan
izan beharrekoa da, norberaren orienta-
zio sexualaren independentziarekin, gai-
xotasun benereoengandik babesten
duen bakarra dela preserbatiboa.
Gaztetxoenen artean erabiliena izan
beharko litzateke, baina ez hauen artean
soilik. 1zan ere, azken ikerketan arabera,
30 urte ingurukoen artean asko igo da
IHES-aren transmisio tasa. Hala ere, ezin
ahaztu beste zenbait gaixotasun kutxa
daitezkeela sexu bidez: herpes genitala,
sifilia, Papiloma birusak sortutako gara-
txoak (uteroaren lepoko minbiziaren ai-
tzindaria). Beraz, erabili burua eta jarri

preserbatiboa!


http://www.librezale.org/mozilla/firefox

literatura

Estetoskopioa

Udazken eta udaberriro gaiztotzen zait urdaileko ultzera.
Larri joaten naiz medikuarengana. Doctor Aginagak beti
esaten dit gauza bera "maizago ikusi nahi zintuzket,
Andres"”. "Zaude horretan!" pentsatzen dut. Esatera
ausartuko naiz egunen batean. Agian. "Adinean gora
zoaz eta anbulatorioan ere jaso nahi dugu zure historia!™.
Isilik egoteko aukera ederra galtzen du. Eta nik ez dut
pentsatu ere egin nahi izaten burura zer etortzen zaidan.
Auskultatzeko aparatua zintzilik izaten du eta entzungo
didan beldur.

Azkenekoan gehiegi zekiela uste izan zuen, "oraindik
neguak bereak eman ez eta, zer du urdail horrek?".
"Lozorroan dago oraingoz, eta dagoela gainera! Hankak
hasi zaizkit nagitzen. Bi harri koxkor". Adin batetik aurre-
ra... "zirkulazioagatik izan daiteke". Dena.

"lbiltzea komeniko zait". "Kalterik ez dizu egingo!
Halere...". "Ez diet aldaparik emango belaunei - aurreratu
egin nintzaion - akerren moduan ibilitakoa naiz eta gehie-
gikeriak ordaindu behar". "Horixe esan behar nizun, ahal
dela maldarik ez" ezin jakin nik entzuten nion pentsamen-
dua edo bera zen adi zegoena. "Gorakoan arnasa estu-
tzen zait gainera” ni neurean. "Hemen baduzue lauan
ibiltzeko bizikletarik gabeko...": diagnosia eta bilatzen
nuen erremedioa bermatuta.

Bada ezpada, "ea zer dioten birikok! Eseri kamila izkinan,
faborez". "Ez da beharrezkoa - entzun nahi nuena esate-
ko betarik ezin galdu, harira zetorren edo ez pentsatu
gabe - Bidegorrira joatea aginduz gero sendatuko naiz".
"Askatu alkandora eta sakon hartu arnasa”. "Hhhhh,
pufff, Bidegorrira orduan. Hhhhh, pufff, ordubete egune-
an. Hhhh, pufff, euri, trumoi, elur... dagoen eguraldia
dagoela, Hhhhh, puff, konpainia onean bakarrik baino
hobeto beti ere. Hhhh, puff.." Agerikoa. "Sasoi betean
zaude, Andresl Esango nuke pasiorako laguna aukeratua
duzula eta aitzakia bila zabiltzala". Agerikoegia. Beti pen-
tsatu izan dut estetoskopioak arriskutsuak direla: senti-

tzen duguna entzuten dute. Nik baino garrantzia gutxiago

eman zion hanketako astuntasunari eta "udaberrira arte!
Aurrez Bidegorrian topo egiten ez badugu behintzat!".

"Hau da eguzkitxo goxoa!" ezjakintasuna agertu geroko
harridura sinesgarria izango bada. "Pasiorako aprobetxa-
tzen dugu guk”, badakizu gu zeintzuk diren, baita gu
horiei itxarongo diela argi utzi nahi dizula ere, baina harri-
dura azaldu. "Bai kasualitate polita egun politago batera-
ko! Poztu nau zu ikusteak, Manuela”. "Baita neu ere,
Andres! - puztu, piztu eta poztu begiak - Jubilatuetako
lagun taldeak karta-jokora joan aurretik Bidegorrirako ohi-
tura hartu dugu. Eskuko behatzekin konta daitezke kale
egindako egunak". "Ezin kontatu zu ikustearen poza,
Manuela”, agerikoa izan ala ez izan, dagoeneko ez dago
hor koxka. "Zer gauza esaten dizkidazun! - hasi da gua
n/ra mugatzen - Ohitura onik ez duzu galdul”. "Zuk ere ez
graziarik". "Zalamero halakoa!" ez da hotza izan masailak
gorritu dizkiona. "Zeri begira egon ote nintzen?". "Beste
denei! Ederra zinen bada!" akaso hotzak gorritu dizkio
masailak. Baina ez galdu aukerarik, "ederra zu, Manuela.
Oraindik ez gabiltza berandu, zuk... Arratsaldeon Rafael -
aukera ederra galdua - Manuelari ari nintzaion kontatzen,
ahateei jaten eman bitartean, Doctor Aginagarenean izan
nintzela. Zirkulazio txarra dudala, aldaparik ez zaidala
komeni... Eguerdian Bidegorrira etortzeko agindu dit.
Manuelak esan dit hiruretan Lorentza, Anton, Pako, Jose
Luis, Maria... zubi ondoko bankuan elkartzen zaretela...".
Rafaelek ez zuen pentsatzen ari nintzena entzun. Ezta
Manuelak sentitzen nuenik ere. Ez dut pentsatu nahi zer
pasa zitzaion burutik, entzungo balit ere... "Maizago ikusi
nahi zintuzket, Manuela. Adinean aurrera goaz eta nire
historia zurekin bete nahi nuke. Esango nuke pasiorako
laguntzat aukeratu zaitudala". Ausartuko naiz egunen
batean. Bihar, Doctor Aginagarengana joan eta auskulta-
tu ondoren estetoskopioa lapurtzen diodanean. Ea behin-

goz maizago ikusi nahi nauela esateari uzten dion!

Amaia Artolazabal

boteprontoan

Javier Garcia de Andoin

Urretxun jaio zen, baina gero Zumarragarajoan zen gurasoekin:
Apaoiaza ertojudenda gainera. Ezkondu ondoren itzuli zen bere
jaioterrira. La Sailen hasi zituen ikasketak eta Joxe Mari
iparragirre institutua estreinatu zuteneko bat da. 18 urterekin
enpresentzat saltzaile lanetan hasi zen, bere aitarekin batera.
Duela 14 urte bihotzekoa izan zuen eta lan egiteari utzi behar
izan zion. Casinoko zuzendaritzako kidea izan zen eta zortzi
urte daramatza Goierriko eikarteko lehendakari postuan.
2007an Euskal Herriko itzuliaren irteera antolatuko dute.

Zer izan nahi zenuen umetan?

Futbolaria. La Sallen jokatzen nuen eta nahiko abila nintzen.
Aisialdian zer egitea atsegin duzu?

Bihotzekoa izan ondoren, denbora asko dut. Denbora librearen
%90 Goierriri ematen diot. Diabetikoen Urgadiel elkarteko kidea
ere banaiz. Asteburuan, berriz, bizikletan ibiltzea atsegin dut.
Bizitzeko toki bat?

Urretxu. Emaztea Donostiakoa da eta duela urte batzuk bertara
joatekotan izan ginen, baina 0so gogorra egingo litzaidake.
Gustuko kirola eta kirolaria?

Futbola. Jokalari kuttunena Athletic-en jokatzen zuen Dani dut.
Gustuko txirrindularia?

Joseba Beloki oso gustukoa dut. Santa Barbarako sari banaketa-
ra etorri zen behin eta berarekin argazkia atera nuen.

Kirola egiteko, ikusteko ala antolatzeko nahiago?

Ikustea ere atsegin dut. Areto futbola, saskibaloia eta pilota ikus-
ten ditut gustuen.

llehoriak ala beltzaranak?

Beltzaranak.

Egindako azken oparia?

Emazteari lehengoan erositako gona eta poltsa.

Eta jasotakoa?

Seme-alabek oparitutako CDa. Musika asko atsegin dut.

Data bat?

Duela 14 urteko San Martin eguna nire bizitzako garrantzitsuena
izan zen. Bihotzekoa izan nuen eta 8.00etan kirofanora jaitsi nin-

duten. Esnatu nintzenean, bigarrengoz jaiotzea izan zen. Izan ere,

0s0 operazio zaila izan zen: diabetikoa naiz, lau by-pass egin ziz-
kidaten... Eskerrak eman beharrean naiz.

Neska eta mutil izen bana?

Txaro eta Xabier.

Zein egunkari irakurtzen duzu?

Elkartean hartzen ditugunak: Noticias de Gipuzkoa eta DV. Etxera
Hitza bidaltzen dute eta seme-alabek itzultzen didate.

Gustuko telebista saioa?

Dokumentalak atsegin ditut gehienbat.

Bereziki gorroto duzuna?

Azkenaldian asko ikusten diren horiek: Salsa rosa-eta. Diruaren
truke trapu zaharrak ateratzea izugarria iruditzen zait.

Liburu bat?

Irakurtzeko alferra izan naiz beti. Prentsa soilik irakurtzen dut.
Abesti bat?

La oreja de Van Gogh taldearenak. Donostiako kontzertuan izan
nintzen.

Soinu bat?

Bateriarena. Urte askotan atabala jo nuen Lurra dantza taldeare-
kin eta Urretxuko txistulariekin. Legazpiko Korosti taldearekin ere
jo nuen. Santi zenarekin ikasi nuen.

Usain bat?

Arrosarena.

Janari bat?

Usoa. Ez naiz ehiztaria, baina lagunak bai.

Ura ala...

Sagardoa. Jatetxeetan ere sagardoa eskatzen dut.

autokonponketa azkarra
neumatikoak prezio ezin hobean

zure autoarentzat zerbitzu guztiak

Euskal Herria hiribidea z/g - ZUMARRAGA
Telefono eta fax: 943 72 54 48



